
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৬৭ )



কৃষি কার্য্য অবলম্বন করিয়া সংসার যাত্রা নির্ব্বাহ করিতেন। তাঁহারা প্রতিনিয়তই ধর্ম্মানুশীলন, জ্ঞানালোচনা এবং সংসারের সমুন্নতি বিষয়ে একান্ত যত্নবান্ ছিলেন বলিয়া ক্যাথারিন্ও শৈশব কালাবধি সাধুতা, সুশীলতা ও ধর্ম্মপরায়ণতা প্রভৃতি পৈতৃক সদ্গুণ সমূহের অধিকারিণী হইয়াছিলেন। শৈশব কালেই তাঁহার পিতার মৃত্যু হয়। পিতার এরূপ কোন সংস্থান ছিল না, যে তদ্বারা সংসার যাত্রা নির্ব্বাহ হইতে পারে। অধিক বয়স হওয়াতে তাঁহার জননীও আয়াসসাধ্য কোন কার্য্য করিতে সমর্থ ছিলেন না; সুতরাং ক্যাথারিনের উপরই সংসার নির্ব্বাহের সমুদায় ভার পড়িল। প্রতি দিবস সূতা কাটিয়া যে কিছু উপার্জ্জন হইত তদ্দ্বারা কোন প্রকারে আপনাদিগের দিন পাত করিতেন।

 ক্যাথারিন্ যখন গৃহে বসিয়া কাট্না কাটিতেন, তৎকালে তাঁহার বর্ষীয়সী মাতা নিকটে উপবিষ্ট হইয়া ধর্ম্মপুস্তক পাঠ করিতেন এবং কন্যাকে নানা প্রকার নীতিশিক্ষা দিতেন। দিবাবসানে উভয়ে প্রফুল্ল চিত্তে শাকান্ন ভোজন করিয়াই পরম সন্তোষ প্রকাশ করিতেন। ফলতঃ অসন্তোষ কাহাকে বলে, তাহা তাঁহাদিগের হৃদয়ঙ্গম ছিল না। বিদ্যানুশীলন ব্যতিরেকে কুসংস্কার দূরীভূত হইয়া জ্ঞানোদয় হইবার উপায়ান্তর নাই; ইহা ক্যাথারিনের মাতা বিলক্ষণ অবগত ছিলেন; সুতরাং যাহাতে কন্যার শিক্ষাকার্য্য নির্ব্বাহ হয় তজ্জন্য তিনি বিশেষ

				 এই পাতা শেষ সম্পাদিত হয়েছে ১৬:৫১টার সময়, ২৪ মার্চ ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

